
Manteniment tal-familja

Lussemburgu

1 X'ifissru I-kuncetti "manteniment” u "obbligu ta' manteniment" ftermini pratti¢i? Liema persuni ghandhom ihallsu allowance ghall-manteniment lil persuna
ohra?

L-obbligi ta” manteniment huma imposti bil-ligi fuq dawk li ghandhom il-mezzi biex jappoggjaw persuna ohra li maghha jkollhom relazzjoni permezz tad-demm
jew taz-zwieg. B'rizultat ta’ dan, diversi persuni jistghu jitolbu I-manteniment, inkluz:

konjugi wiehed mill-konjugi l-iehor jew ekskonjugi (I-Artikoli 212, 214 u 246 tal-Kodiéi Civili (Code civil)) jew sieheb iehor mis-sieheb I-iehor, fejn huma
marbuta bi shubija koperta mil-Ligi emendata tad-9 ta’ Lulju 2004 dwar |-effetti legali ta’ certi shubijiet (loi modifiée du 9 juillet 2004 relative aux effets légaux
de certains partenariats), jew ekssieheb taht certi kundizzjonijiet;

it-tfal mill-genituri taghhom (I-Artikoli 203, 372 -2 , 376 -2, 376 -3 u 376 -4 tal-Kodiéi Civili);

missierijiet, ommijiet u axxendenti ohrajn minn uliedhom (I-Artikolu 205 tal-Kodi¢i Civili);

missierijiet u ommijiet tar-rispett mit-tfal tar-rispett taghhom (I-Artikolu 206 tal-Kodici Civili).

Ir-regola li “il-manteniment mhuwiex intiz sabiex ikopri pretensjonijiet pre¢edenti” tfisser li I-manteniment huwa intiz sabiex ikopri I-bZonnijiet prezenti u futuri,
u mhux intiz ghar-rimborz ta’ spejjez passati. Din ir-regola ghandha I-valur legali ta’ prezunzjoni semplici; jigifieri r-regola tista' tigi injorata jekk il-kreditur igib il-
prova li huwa kellu jiddejjen ghall-ghajxien tieghu jew li huwa ma bagax inattiv jew li kien impossibbli ghalih li jiehu azzjoni.

Ma jistax isir tajjeb ghall-manteniment sakemm il-pretensjoni li ghandu jsir tajjeb ghaliha ma tirrigwardax ukoll pretensjoni ghall-manteniment.

2 Sa liema eta jista' tifel jibbenefika minn allowance ghall-manteniment? Hemm regoli differenti ghall-manteniment ghall-minorenni u ghall-adulti?

Meta tigi ezercitata responsabbilta kongunta tal-genituri, kull genitur, kemm jekk mizzewweg kif ukoll jekk mhux, separat jew divorzjat, ghandu |-obbligu li
jikkontribwixxi ghall-appogg u t-trobbija tat-tfal fi proporzjon mal-mezzi tieghu, dawk tal-genitur l-iehor u I-bzonnijiet tat-tfal. Fil-kaz ta’ divorzju jew
separazzjoni, kemm jekk jezerc¢itaw b’'mod kongunt ir-responsabbilta tal-genituri u kemm jekk le, il-genituri ghandhom ikomplu jikkontribwixxu flimkien ghall-
ispejjez tal-appogg u t-trobbija tat-tfal, sakemm qorti ma tiddecidix mod iehor. Din il-kontribuzzjoni tiehu I-forma ta’ allowance ghall-manteniment u ma tigafx
awtomatikament meta I-wild jilhaq I-eta adulta. Din tista’ tithallas direttament lil wild adult u tista’ tigi riveduta skont il-htigijiet tat-tfal u I-mezzi u I-ispejjez li
jinbidlu ta’ kull genitur.

3 Ghandi napplika ghand awtorita kompetenti jew qorti biex nikseb manteniment? X'inhuma I-elementi ewlenin ta' din il-pro¢edura?

ll-qorti tal-familja (juge aux affaires familiales) fi hdan il-grati distrettwali (tribunaux d’arrondissement) ghandha gurizdizzjoni b’mod partikolari fuq I-allowances
ghall-manteniment, |-ezercitar tar-responsabbilta tal-genituri, id-divorzju u s-separazzjoni legali.

Ir-rikorrent ghall-manteniment irid jipprezenta talba lill-qorti tal-familja. Jekk it-talba ghal manteniment tkun marbuta ma’ proc¢edimenti ta’ divorzju jew ta’
separazzjoni legali, il-qorti tal-familja li tiddeciedi dwar ir-rikors ghad-divorzju jew ghas-separazzjoni legali tiddeciedi wkoll dwar it-talba ghall-manteniment.

4 Tista ssir talba fisem qarib (jekk iva, liema grad), jew minorenni?

F'kaz ta’ tutela (tutelle) jew kurazija (curatelle), it-tutur (tuteur) jew il-kuratur (curateur) jista’ jressaq talba fisem wiehed mill-genituri jew fisem minorenni.
ll-genitur jew il-genituri li jezercita/jezercitaw responsabbilta ta’” genitur fuq il-minorenni jista’ / jistghu jressaq / jressqu talba fisem dak il-minorenni.

Minuri ma ghandux personalita guridika u m’ghandux il-kapacita li jaghmel rikors huwa stess, hlief meta I-minorenni jkun jista’ jifforma I-fehmiet tieghu skont I-
Artikolu 1007 -50 tal-Kodic¢i I-Gdid tal-Procedura Civili (Nouveau Code de procédure civile). F’dan il-kuntest, il-minuri li kapadi jifforma |-fehmiet tieghu jew
taghha jista’, permezz ta’ rikors quddiem il-qorti distrettwali, jitlob lill-qorti tal-familja biex temenda I-ezercizzju tar-responsabbilta tal-genituri, l-ezercizzju tad-
drittijiet ta’ access jew I-arrangamenti tal-ghajxien. F’dan il-kaz, il-qorti tordna I-hatra ta’ avukat biex jirrapprezenta lill-minuri fi Zmien 15-il jum.

5 Jekk qed nahseb biex inressaq il-kaz quddiem il-qorti, kif inkun naf liema qorti ghandha I-gurizdizzjoni?

Il-qorti distrettwali b’gurizdizzjoni territorjali hija:

il-qorti fil-post fejn tinsab id-dar tal-familja;

jekk il-genituri jghixu b’mod separat, il-qorti fil-post ta’ residenza tal-genitur li mieghu jghixu t-tfal minuri b’mod abitwali fejn ir-responsabbilta tal-genituri tigi
ezercitata b’'mod kongunt, jew il-qorti fil-post ta’ residenza tal-genitur li jezercita din ir-responsabbilta wahdu;

f'kazijiet ohra, il-qorti fil-post ta’ residenza tal-persuna li ma tkunx ressqet il-pro¢edimenti.

Ghal rikorsi kongunti, il-partijiet jaghzlu I-qorti fil-post fejn tkun tghix parti wahda jew il-parti I-ohra.

Madankollu, fejn it-tilwima tkun tikkoncerna biss manteniment tal-konjugi, kontribuzzjoni ghall-appogg u t-trobbija tat-tfal, kontribuzzjoni ghall-ispejjez taz-
zwieg, jew mizuri urgenti u provizorji fejn shubija registrata tigi terminata, il-gurizdizzjoni tista’ tkun fidejn il-qorti tal-post ta’ residenza tal-konjugi jew
ekssieheb li jircievi manteniment jew tal-genitur primarjament responsabbli ghall-kura tat-tfal, anke meta dawn ikunu adulti.

lI-gurizdizzjoni territorjali hija ddeterminata mill-post ta’ residenza fid-data tar-rikors jew, fkazijiet ta’ divorzju, fid-data meta tigi pprezentata I-petizzjoni inizjali.
Jekk il-manteniment jigi ddikjarat matul il-pro¢edimenti tad-divorzju, il-qorti li tkun ged tisma’ I-kawza hija I-qorti li tkun ged tisma’ ir-rikors ghad-divorzju.

6 Bhala applikant, nehtieg intermedjarju biex inressaq il-kaz quddiem il-qorti (perezempju avukat, awtorita ¢entrali jew lokali, e¢c.)? Jekk le, liema proceduri
japplikaw?

Rikorrent jista’ jressaq kaz quddiem il-qorti tal-familja billi jipprezenta rikors lill-qorti distrettwali. Dan ir-rikors irid jigi pprezentat fir-registru tal-qorti distrettwali,
li tinnotifikah lill-parti opposta. Il-partijiet ma ghandhomx ghalfejn ikunu rapprezentati minn avukat, hlief meta I-manteniment jintalab matul pro¢edimenti ta’
divorzju minhabba t-tkissir irrimedjabbli tar-relazzjoni matrimonjali jew matul procedimenti ta’ separazzjoni legali. Fit-tali kazijiet, irid jintuza avukat.

F’kull kaz, ir-rikorrent irid iressaq lill-qorti d-dokumenti kollha i jippruvaw l-istat ta’ bzonn tieghu. Dawn jikkonsistu fl-estratti tas-salarju, i¢-Certifikati ta’
nontassazzjoni, |-attestazzjoni ta’ dizokkupazzjoni jew ta’ liv minhabba mard twil, provi ta’ renta, self, tfal dipendenti, spejjez ta’ manteniment u ta’ skolarita,
ecc.

7 Irrid inhallas xi mizati biex inressaq il-kaz quddiem il-qorti? Jekk iva, kemm jistghu jitiighu? Jekk ma jkollix bizZzejjed mezzi finanzjarii, nista’ ninghata
ghajnuna legali li tkopri l-ispejjez tal-pro¢edura?

Fost l-ispejjez li ghandu jittiehed kont taghhom fkaz ta’ pro¢edimenti legali, hemm ok li jissemmew I-ispejjez legali u I-ispejjez tal-proceduri li I-parti i titlef il-
kawza tista’ tigi ordnata thallas (parzjalment jew fl-intier taghhom). Ghandhom jitgiesu wkoll, jekk ikun il-kaz, I-onorarji tal-avukat.



Il-persuni bi dhul insufficenti skont il-ligi Lussemburgiza jistghu jibbenefikaw mill-ghajnuna legali. Ghal dan |-ghan, huma jridu jimlew kwestjonarju disponibbli
mic-¢entru tas-servizz tal-ghajnuna socjali (service central d'assistance sociale) u jibaghtuh lill-President tal-Kamra tal-Avukati (Batonnier de I'Ordre des
avocats) tat-territorju kompetenti.

Jekk I-ghajnuna legali tinghata mill-President tal-Kamra tal-Avukati, hija tkopri l-ispejjez kollha marbuta mal-proc¢edimenti, proc¢eduri jew atti udizzjarji li tkun
inghatat ghalihom. Din tkopri perezempju t-taxxi tal-boll u I-ispejjez ta' registrazzjoni, I-onorarji tal-avukati, l-ispejjez u l-onorarji tal-marixxalli, l-ispejjez u I-
onorarji tan-nutara, l-ispejjez u l-onorarji tat-teknixin, lI-onorarji tat-tradutturi u tal-interpreti, l-ispejjez ghal certificats de coutume (Certifikati jew affidavit ghal-
ligi applikabbli)), -ispejjez ghall-ivvjaggar, l-ispejjez u l-onorarji relatati mal-formalitajiet ta’ registrazzjoni, ipoteki u assenjazzjoni u, fejn mehtieg, I-ispejjez
ghall-pubblikazzjoni fil-gazzetti.

8 X'tip ta’ manteniment x'aktarx taghti I-qorti? Kif jigi kkalkulat -ammont tal-manteniment? Id-dedizjoni tal-qorti tista' tigi riveduta jekk jinbidlu I-gholi tal-hajja
jew i¢-¢irkustanzi familjari? Jekk iva, kif (perezempju permezz ta' sistema tal-indi¢jar awtomatiku)?

Tip ta’ manteniment

Matul il-procedimenti u wara d-decizjoni ta’ divorzju jew separazzjoni legali, il-manteniment jiehu fil-bic¢a I-kbira tad-drabi I-forma ta’ pagament mensili.
Madankollu, dan jista’ ukoll jiehu I-forma ta' kapital Ii tista’ tikkonsisti fsomma flus jew fl-abbandun ta’ beni in rem.

Rigward il-kontribuzzjoni lejn il-manteniment tat-tfal u I-edukazzjoni tal-minorenni, il-manteniment jista’ jiehu I-forma ta’ pagament kull xahar jew il-pagament
dirett (parzjalment jew fl-intier tieghu) tal-ispejjez maghmula ghall-minorenni. Fl-ahhar, dan jista' jiehu I-forma ta' dritt ta' uzu jew ta' abitazzjoni.

Jekk il-parti li geghdha tintalab taghti I-manteniment tipprova li ma tistax thallas il-manteniment, il-qorti tista’ tordnalha sabiex tilga’ lill-parti intitolata ghal
manteniment fid-dar taghha, taghtiha x’tiekol u tmantniha.

Kalkolu tal-manteniment

Ma jezistu ebda skali ta’ riferiment. L-ammont tal-manteniment huwa kkalkulat abbazi tal-mezzi finanzjarji tad-debitur u I-bzonnijiet tal-kreditur.

Indi¢jar

Sabiex jadatta I-manteniment mal-evoluzzjonijiet tal-gholi tal-hajja, I-imhallef jista’, anki fuq I-inizjattiva tieghu stess, jiddeciedi li -manteniment ikun marbut
ma’ indi¢i skont klawzola ta’ varjazzjoni prevista legalment.

Revizjoni

F’kaz ta’ tibdil fic-cirkustanzi, il-manteniment jista’ jigi rivedut 'l fuq jew 'l isfel u jigi tterminat. Dan ma japplikax fejn ikun thallas bhala somma f'daqqga bhala
parti minn divorzju. Jekk il-partijiet ma jirnexxilhomx jilhqu ftehim, il-qorti tiddeciedi dwar ir-revoka jew it-tnaqqis tal-manteniment.

Il-qorti tista’ tbiddel ukoll I-ammont ta’ manteniment li jkun gie stabbilit bi ftehim bejn il-partijiet. Dan id-dritt japplika mhux biss fkaz ta' tibdil fis-sitwazzjonijiet
rispettivi tal-kreditur u tad-debitur, izda wkoll fin-nugqas ta’ kull bidla, jekk I-imhallef igis li -ammont huwa insuffi¢jenti jew eccessiv.

ll-manteniment moghti lil konjugi f'divorzju minhabba t-tkissir irrimedjabbli tar-relazzjoni matrimonjali ma jistax jithallas ghal zmien itwal mit-tul taz-zwieg, hlief
f'¢irkostanzi eccezzjonali.

9 Kif jithallas il-manteniment u lil min?

Matul il-pro¢edimenti u wara I-ghoti ta’ divorzju jew separazzjoni legali, il-manteniment jithallas lill-konjugi benefi¢jarju.

ll-kontribuzzjoni lejn il-manteniment u I-edukazzjoni tal-minorenni tithallas minn wiehed mill-genituri lill-genitur I-iehor jew lill-persuna li ghandha I-kustodja tal-
minorenni. Meta t-tifel isir adult, I-imhallef jista' jiddeciedi jew il-genituri jistghu jiftehmu bejniethom li din il-kontribuzzjoni tithallas, parzjalment jew fl-intier
taghha, lit-tifel.

10 Jekk il persuna kkonéernata (id-debitur) ma thallasx volontarjament, x’azzjoni tista’ tittiehed biex tkun imgieghla thallas?

II-kreditur ghandu bosta mezzi biex jisforza lid-debitur li ma jikkoperax sabiex ihallas il-manteniment.

IHigi civili:

Kreditur ghandu diversi ghazliet:

F’kaz ta’ divorzju, kreditur jista’ jressaq il-kaz quddiem il-qorti tal-familja billi jipprezenta rikors lill-qorti distrettwali sabiex tawtorizzah li jir¢ievi, ghall-eskluzjoni
tal-ekskonjugi tieghu u minghajr hsara ghad-drittijiet ta’ terzi, id-dhul ta’ dak I-ekskonjugi, inkluz il-pensjonijiet u r-renti, u ammonti I-ohra kollha li jistghu jkunu
dovuti minn terzi skont il-proporzjonijiet u I-kundizzjonijiet stabbiliti mill-imhallef. Din id-decizjoni hija soggetta ghal revizjoni fil-kaz ta' tibdil fic-cirkostanzi.
Kreditur jista’ jitlob ghal mizuri ta’ ezekuzzjoni ordinarji, jigifieri s-sekwestru (perezempju ta' kont bankarju), is-sekwestru ta’ beni mobbli (karozza, gojelli, ec¢)
kif ukoll is-sekwestru ta' beni immobbli (dar, artijiet, ec¢.), abbazi ta’ decizjoni tal-qorti jew ordni ta’ infurzar.

IHigi kriminali:

Kreditur jista’ jressaq ilment kriminali ghar-reati li gejjin:

Ir-reat tal-abbandun tal-familja huwa punibbli bi prigunerija ta’ bejn xahar u sena u multa ta’ bejn EUR 251 u EUR 2 500, jew wahda minn dawn il-penali biss
(I-Artikolu 391 bis tal-Kodic¢i Kriminali (Code pénal)). Dan jissupponi li d-debitur gieghed jevita milli josserva xi ftit mill-obbligi li ghandu jew I-obbligi tieghu
kollha ta’ manteniment fir-rigward tal-kreditur imposti fuqu mil-ligi, billi jirrifiuta li jissodisfa dawn I-obbligi meta jkun jista’ jaghmel dan jew ghax mhuwiex
possibbli ghalih li jissodisfahom minhabba t-tort tieghu.

Dan japplika ghall-obbligu ta’ manteniment tal-genituri lejn uliedhom, I-obbligu bejn il-konjugi u I-obbligu tal-genituri adottivi lejn it-tfal adottati.
Il-prosekuzzjoni tar-reat hija ppre¢eduta mill-interrogazzjoni tad-debitur minn uffi¢jal tal-pulizija tal-Gran Dukat tal-Lussemburgu, li tigi rregistrata permezz ta’
dikjarazzjoni bil-miktub. Jekk id-debitur ma jkollu ebda residenza maghrufa, l-interrogazzjoni ma tkunx mehtiega.

Ir-reat ta’ insolvenza frawdolenti huwa punibbli bi prigunerija ta’ bejn sitt xhur u tliet snin u multa ta’ bejn EUR 500 u EUR 12 500, jew wahda minn dawn il-
penali biss (I-Artikolu 391 ter tal-Kodic¢i Kriminali). Dan jissupponi li, anki gabel id-decizjoni tal-qorti, id-debitur organizza jew aggrava I-insolvenza tieghu, billi
zied id-dejn tieghu jew billi nagqas I-assi tieghu, jew billi heba uhud mill-beni tieghu, bl-ghan li jevita I-ezekuzzjoni ta’ ordni moghti minn qorti ¢ivili fir-rigward
tal-manteniment.

Ghall-finijiet tal-applikazzjoni tal-Artikolu 391 ter tal-Kodi¢i Kriminali, id-dec¢izjonijiet tal-qorti u I-ftehimiet approvati mill-qorti li jimponu obbligu li jsiru
pagamenti, sussidji jew kontribuzzjonijiet lejn il-kostijiet matrimonjali, kif ukoll provvedimenti ta’” manteniment li jinsabu fi ftehimiet li ntlahqu qabel id-divorzju b’
kunsens reciproku, jitgiesu bhala ekwivalenti.

11 Jekk joghgbok iddeskrivi fil-qosor kwalunkwe limitazzjonijiet fl-infurzar, b'mod partikulari regoli ghall-protezzjoni tad-debitur u limitazzjoni jew perjodi ta'
preskrizzjoni fis-sistema tal-infurzar tieghek

L-azzjonijiet biex jingabru |-arretrati ta’ renti perpetwi, vitalizji u ta’ manteniment huma preskritti wara hames snin.

12 Tezisti organizzazzjoni jew awtorita li tista' tghini nirkupra I-manteniment?

Fugq talba mill-kreditur, il-Fond Nazzjonali ta’ Solidarjeta (Fonds national de solidarité) jista’ jirkupra kull manteniment dovut lil konjugi, axxendent jew
dixxendent. Ghas-somom li huwa jrid jirkupra, il-Fond huwa surrogat fl-azzjonijiet u I-garanziji tal-kreditur ghall-irkupru tal-manteniment tieghu. Ladarba d-
debitur gie nnotifikat bl-ammonti li ghandhom jigu rkuprati, huwa jrid jaghti dawn I-ammonti lill-President tal-Fond Nazzjonali ta’ Solidarjeta.

13 Jistghu |-organizzazzjonijiet (statali jew privati) ihallsu kompletament jew parzjalment il-manteniment fisem id-debitur?



Il-Fond Nazzjonali ta’ Solidarjeta jista’, skont ¢erti kundizzjonijiet, ihallas il-manteniment minflok id-debitur. It-talba ghal pagament trid issir mill-kreditur jew
mir-rapprezentant legali tieghu lill-President tal-Fond Nazzjonali ta’ Solidarjeta.

Din it-talba tigi ac¢ettata mill-President jew mid-delegat tieghu jekk il-kreditur jipprova li:

huwa ghandu d-domicilju legali tieghu fil-pajjiz u li huwa jew ir-rapprezentant legali tieghu ilu jirrisjedi hemmhekk ghal hames snin;

il-manteniment tieghu gie stabbilit permezz ta’ decizjoni mill-qorti li hija ezegwibbli fil-Gran Dukat tal-Lussemburgu;

l-irkupru totali jew parzjali tal-manteniment ma setax jinkiseb permezz ta’ mizura ta’ ezekuzzjoni ezercitata b’mod effettiv skont id-dritt privat;

huwa jinsab f'gaghda ekonomika difficli.

Anki jekk il-kundizzjoni msemmija fil-punt (c) mhijiex sodisfatta, it-talba tigi milqugha jekk I-uzu ta’ mizuri ta’ ezekuzzjoni huwa mistenni li ma jirnexxiex jew
jekk id-debitur jirrisjedi barra mill-pajjiz. Kull kontestazzjoni taga’ taht il-kompetenza tal-kummissarju tal-gustizzja (juge de paix) tad-domicilju tal-kreditur, li
ghandha titressaq kawza quddiemu f'perjodu ta’ 40 jum min-notifika tad-decizjoni tal-President.

ll-kredituri jistghu ipso jure jibbenefikaw mill-ghajnuna legali. Minn meta tintlaga’ it-talba sat-tmiem tal-pagamenti mill-Fond, il-kreditur ma jistax jiehu xi
azzjoni kontra d-debitur biex jirkupra I-manteniment tieghu.

14 Jekk ninsab f'dan I-Istat Membru u d-debitur ghandu r-residenza tieghu f'pajjiz iehor:

14.1 Nista' nikseb assistenza ta' awtorita jew organizzazzjoni privata f'dan I-Istat Membru?

Skont il-Konvenzjoni ta’ New York tal-20 ta’ Gunju 1956 u r-Regolament tal-Kunsill (KE) Nru 4/2009 tat-18 ta’ Dicembru 2008 dwar il-gurisdizzjoni, il-ligi
applikabbli, ir-rikonoxximent u I-ezekuzzjoni tad-decizjonijiet u I-kooperazzjoni f'materji relatati ma’ obbligi ta’ manteniment, ir-rikorrent li jirrisjedi fil-
Lussemburgu, jista’, jekk id-debitur jirrisjedi barra mill-pajjiz, jaghmel talba lill-Kap Prosekutur Pubbliku (Procureur Général d’Etat) sabiex jikseb il-
manteniment.

Il-Kap Prosekutur Pubbliku, fil-kapacita tieghu ta' awtorita ¢entrali, se jghaddi t-talba u d-dokumenti annessi lill-awtorita ¢entrali tal-pajjiz li fih jirrisjedi d-
debitur sabiex din l-awtorita ¢entrali tkun tista’ tghin lir-rikorrent sabiex jikseb il-pagament tal-manteniment dovut.

14.2 Jekk iva, kif nista' nikkuntattja lill-awtorita jew l-organizzazzjoni privata?

ll-persuna intitolata ghall-manteniment tressagq it-talba lill-awtorita speditrici, jigifieri lill-Kap Prosekutur Pubbliku, bl-uzu tad-diversi formolarji previsti fir-
Regolament (KE) Nru 4/2009.

Procureur Général d’Etat

Cité Judiciaire

Batiment CR

L-2080 Luxembourg

15 Jekk ninsab fpajjiz iehor u d-debitur jinsab f'dan I-Istat Membru:

15.1 Nista' nibghat talba direttament lil tali awtorita jew organizzazzjoni privata fdan I-Istat Membru?

Ir-rikorrent li jirrisjedi f'pajjiz iehor mil-Lussemburgu jrid jaghmel talba lill-awtorita ¢entrali tal-pajjiz li fih huwa jirrisjedi. Huwa ma jistax jaghmel talba
direttament lil organizzazzjoni jew awtorita Lussemburgiza.

15.2 Jekk iva, kif nista' nikkuntattja lil dik I-awtorita jew organizzazzjoni privata u x'tip ta' assistenza nista' nikseb?

Mhux applikabbli.

16 Dan I-Istat Membru huwa marbut bil-Protokoll tal-Aja tal-2007?

Iva.

17 Jekk dan I-Istat Membru mhuwiex marbut bil-Protokoll tal-Aja tal-2007, liema ligi tkun applikabbli ghat-talba ghal manteniment skont ir-regoli tal-ligi
internazzjonali privata tieghu? X'inhuma r-regoli talHigi internazzjonali privata korrispondenti?

18 X'inhuma r-regoli fuq I-a¢¢ess ghall-gustizzja fkazijiet transfruntiera fl-UE li jsegwu I-istruttura tal-Kapitolu V tar-Regolament dwar il-Manteniment?
Fil-kaz ta’ talbiet skont dan ir-Regolament tal-UE, I-ghajnuna legali hija kompletament b’xejn ghall-kredituri ta” manteniment ta’ anqas minn 21 sena,
irrispettivament mill-provvedimenti tal-ligi nazzjonali.

19 X'inhuma I-mizuri adottati minn dan I-Istat Membru sabiex jizgura I-funzjonament tal-attivitajiet deskritti fl-Artikolu 51 tar-Regolament dwar il-Manteniment?
Sabiex l-awtorita centrali tkun tista’ taghti I-ghajnuna prevista fl-Artikolu 51 tar-Regolament dwar il-Manteniment, il-Lussemburgu ghadda ligi fit-3 ta’ Awwissu
2011 dwar l-applikazzjoni ta’ dan ir-Regolament tal-UE, u kif ukoll regolament tal-Gran Dukat li jimplimenta I-Artikoli 2 u 3 ta’ din il-ligi tat-3 ta' Awwissu 2011
(Gazzetta Ufficjali (Mémorial) A Nru°175 tat-12 ta' Awwisu 2011).

Dawn il-provvedimenti legali taw lill-Kap Prosekutur Pubbliku ac¢c¢ess dirett ghal certi baZijiet ta' data.

Holoq relatati

Legilux

Din il-pagna web hija parti minn L-Ewropa Tieghek.
Nilgghu I-feedback tieghek dwar I-utilita tal-informazzjoni pprovduta.

This webpaage Is part of an EU guality network

L-ahhar aggornament: 16/12/2020

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-servizz tal-Kummissjoni Ewropea.
Jista' jkun hemm xi tibdil imdahnhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. La I-NGE u langas il-Kummissjoni
Ewropea ma jaccettaw ebda responsabbilta fir-rigward ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk
joghgbok irreferi ghall-avviz legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



